
Annotasiya: Ushbu maqgolada bolaning shakllanishida oilaning o‘rni,inson
shaxsini shakllantirishda oilaning o‘rni bolaning psixologiyasiga muhitning ta’siri,
farzandlarning o‘z ota-onalaridagi haqglari, hamjihatlik, hotirjamlik baxtli oila kaliti
ekanligi yoritilgan.
Kalit so‘zlar: Oila, farzand tarbiyasi, mas’uliyat, psixologik to‘siq, vaziyatli
to‘siq, mazmuniy to‘siq, mativatsion to‘siq, jamiyat, onani tarbiyalash.

Farzand tarbiyalayotganimizda ularning psixologik xususiyatlarini ham
inobatga olmog‘imiz zarur. Biz ularni to‘g‘ri tarbiyalay olsak ular ham jismonan
ham ruhan sog‘lom bo‘lib voyaga yetadilar va kelajakda o‘z o‘rnilarini topishlari
osonroq bo‘ladi.

Noto‘g‘ri muhitda tarbiya topgan farzandning psixikasida ham bir gancha
salbiy o‘zgarishlar yuz beradi. Bola atrofidagilarga nisbatan ishonchsiz va agressiv
bo‘lib qoladi. Ba’zan bolada kognitiv jarayonlarning kech shakillanish holatlari
ham kuzatiladi. Tarbiya jarayonida bolaga ota-onaning ishonchi, e’tibori va mehr-
muhabbati juda zarur shu orqali bolada o°ziga bo‘lgan ishonch va atrofidagilaraga
nisbatan mehr-muhabbat uyg‘otiladi chunki bola har doim aks ettiruvchi oynadir
ya'ni unga ganday muomila qilinsa boshqalarga ham shunday muomila qilishga
harakat qiladi. Oilada bolaga so‘z erkinligi ham berilishi kerak shundagina bola
jamiyat bilan tezda muloqotga kirisha oladi va odamovi bo‘lib qolmaydi.

Ijtimoiy psixologlar muloqot jarayonida yuzaga kelishi mumkin bo‘lgan
to‘siglarning quyidagilarini farqlaydilar: psixologik, vaziyatli, mazmuniy va
motivatsion to‘siglardir.

Psixologik to‘siq — bu sherigiga ma’qul tushmay qolish, tushunilmay
golishdan qo‘rqish, u tomondan inkor etilish va kalaka qilinishdan yoki
keskinlikdan qo‘rqish, eng ezgu hislarini va niyatlarini samimiy izhor etishiga
javoban qo‘pollik bilan javob berilishi mumkinligidan xavotirlanish kabilar tufayli
intellektga oid, mehribonlikka oid, kuchga oid shaxsiy imkoniyatlarini namoyon
qilish va amalga oshirishga xalaqit beruvchi, o‘ziga hos ichki psixik tormozdir.

Vaziyatli to‘siqglar — bu suhbatdoshlarning bir xil vaziyatni turlicha
tushunishlari, unga turlicha yondashishlari bilan bog°‘liq.

Mazmuniy to‘siqlar — odatda suhbatdoshini tushunmaganlik tufayli, uning
mazkur jumlasi qanday ma’noda aytilgani, u qanday fikrni ilgari surayapti, nimani
nazarda tutayapti, nimaga olib boradi va shu kabi mulohazalarga borish tufayli
yuzaga keladi.

Motivatsion to‘siqlar — shunday vaziyatlarda yuzaga keladiki, bunda
gapirayotgan odam yo o‘zi bayon qilayotgan fikrning motivini yetarlicha anglay
olmaydi yoki u atayin ularni (asosiy motivni) yashirishga harakat qilayotgan
bo‘lishi mumkin[1]. Oiladagi shaxslararo munosabatlar tizimi

Inson shaxsini shakllantirish oiladan boshlanadi; xususan, bolada iroda,
odatlar, fe’l-atvor, xulq, atrofga munosabat, e’tiqod va qarashlar vujudga keladi.
Shu bois turmushda insonni kamol toptirish sharoitlari, ta’sir ko‘rsatish
imkoniyatlarini izchil o‘rganmay turib, shaxsning xususiyatlari va ularni keltirib
chigaruvchi omillar to‘g‘risida fikr yuritish mumkin emas. Ma’lumki, oila —
jtimoiy-tarixiy belgiga ega bo‘lgan muayan tuzilishli ijtimoiy guruhning
ko‘rinishi. Chunonchi, uning a’zolarini qarindosh-urug‘chilik, nikoh, turmush
sharoiti birligi, odob-axloq umumiyligi, ma’naviy ehtiyoj mosligi kabi alogalar
o‘zaro bog‘lab turadi.

Oilaviy munosabatlar eng avvalo mulogot madaniyatiga borib taqaladi.
Birinchidan, o‘z-o‘zini bilish va boshqa odamlarni tushuna olish qobiliyati, ya’ni
ularning psixologik xususiyatlarini to‘g‘ri baholay olish, ikkinchidan, ularning
xulqi va holatlariga nisbatan mos (adekvat) munosabat bildira olish, uchinchidan,
har bir odamga nisbatan uning shaxsining individual xususiyatlariga eng ma’qul
keladigan muloqot shakli, usuli va stillarini tanlay bilish kiradi. Oilaviy
munosabatlar turli negiz asosiga quriladi: iqtisodiy, mafkurafiy, histuyg‘u, hissiyot,
axloqiy-aqliy, qarindosh-urug‘chilik, yaqinlik, do‘stlik va birodarlik kabilar. O°z-
o‘zidan ma’lumki, oila gaysi toifaga mansubligidan qat’i nazar o‘z a’zolari ongiga
iqtisodiy, mafkuraviy, axloqiy, aqliy, irodaviy, hissiy jihatdan ta’sir o‘tkazadi,
ya’ni inson shaxsini shakllantirish vazifasini o‘taydi. Oila a’zolarining
dunyoqarashi, e’tiqodi, axloqiy xislatlari, yuksak insoniy his-tuyg‘ulari, jamiyat va
tabiatga munosabatlari xuddi mana shu tarbiya maskanida tarkib topa boshlaydi.
Shu sababdan, oilaviy tarbiyaviy ta’sir umuminsoniyat barkamolligi negizi, qolgan
jtimoiy tarbiyaviy muassasalar esa axloqiy va aqliy tarakgiyot ustqurmasi
vazifasini bajaradi, deb komil ishonch bilan aytish mumkin. Oilaning o‘ziga xos
xo‘jaligi (tomorqasi, hosil yetishtirish maydoni, dov-daraxtlari, parrandasi, chorva
mollari va boshqalar) va uning budjeti mavjuddir. Xo‘jalik yuritish, asosan, oila
boshlig‘i tomonidan tuzilgan rejaga suyangan holda (bir necha bor
muhokamalardan so‘ng kuchga kirish ehtimoli mavjud) amalga oshiriladi. Ana
shundan kelib chiggan holda xo‘jalik yuritishga ayrim tuzatishlar va o‘zgarishlar
kiritib boriladi. Yig‘ishtirilgan mahsulot, olingan ish haqining yig‘indisi oila
jamg‘armasini hosil qiladi va bu jamg‘armadan sarishtali, o‘z o‘rnida
foydalaniladi[2].

Xulosa o‘rnida o‘zbek oilalarida ota-onalarga yuksak hurmat va e’tibor
ko‘rsatiladi. Oilaning katta o‘g’illari ota-ona, uka-singillariga doimo yordam berib
keladi. Ko‘pchiligimiz tinchlik-xotirjamlik, o‘zaro hurmat va kelishuv, hamfikrlik,
hamjihatlik, ma’naviy yaqinlik kabi gadriyatlar mujassam bo‘lgan oilani baxtli va
ahil deyish mumkinligini bilamiz. Oilada ota-ona, aka-singil munosabatlari, bir-

birlariga yordamlashish, o‘g’il va qiz bolalar tengligini ta’minlash oilaning
mugqaddas burchi bo‘lib, oilani mustahkamlaydi.

